
DIHARGAI .... Sebahagian pelajar yang menerima sijil penghargaan melahirkan
kegembiraan selepas pengorbanan mereka dihargai.

63 pelajar UMS-KAL
terima sijil penghargaan

LABUAN: Seramai 63 pelajar Universiti
Malaysia Sabah Kampus Antarabangsa Labuan
(UMS-KAL) yang terbabit secara langsung
menjayakan  Majlis Simposium Institusi Pen-
gajian Tinggi Awam (IPTA) Kebangsaan yang
diadakan tahun lalu di kampus itu menerima
sijil penghargaan.

Ke semua mereka yang dipilih menjadi ahli

jawatankuasa pelaksana Majlis Simposium itu

menerima sijil penghargaan daripada Timbalan
Pengarah, Bahagian Hal Ehwal Pelajar (HEP)
dan Alumni, UMS-KAL, Faisol Ibrahim pada
majlis Penghargaan Simposium Kemahasis-
waan II Institut Pengajian Tinggi Malaysia 2006
di salah sebuah hotel terkemuka di sini, malam
Sclasa.

Terdahulu dalam ucapnnya, Faisol mengu-
capkan syabas kepada pelajar yang terlibat ker-
ana berjaya menganjurkan dan melaksanakan
simposium itu dengan penuh kejayaan.

Katanya, kesungguhan pelajar yang terlibat
bukan sahaja berjaya menaikkan nama UMS-
KAL dalam kegiatan luar kelas, namun apa yang
lebih  penting ia akan memberi pendedahan
yang berguna disamping memudahkan mereka
untuk menerima tawaran pekerjaan yang lebih
baik selepas menamatkan pengajian.

Bagaimanapun mereka yang terlibat dalam
aktiviti luar kampus perlu bijak mengimbangi
aktiviti yang disertai agar aktiviti pembelajaran
dalam kelas tidak terabai atau merosot. -OLEH
JAINUDIN DJIMIN



